
ԱՄՓՈՓԱԹԵՐԹ
«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծին ներկայացված դիտողությունների և առաջարկությունների վերաբերյալ 
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	Առաջարկվել է
	
	

	ՀՀ ֆինանսների նախարարության 
 2013-09-30

թիվ 
1/4.1-5/14408-13 գրություն
	1. Նախագծի 1-ին կետի 2012 թվականի պետական բյուջեի բառերը փոխարինել 2013 թվականի պետական բյուջեի բառերով: 

	Ընդունվել է
	Նախագծում կատարվել է համապատասխան փոփոխություն

	
	2. Անհրաժեշտ է ճշգրտել Նախագծին կից ներկայացված փոքր և միջին ձեռնարկությունների ենթակառուց​վածքների օբյեկտների նախագծման արժեքների հաշ​վարկի (այսուհետ` Հաշվարկ) 4-րդ և 5-րդ կետերի հաշվարկները և ըստ այդմ համա​պա​տասխանաբար ճշգրտել Նախագծի 2-րդ կետով հատկացվող գումարն ու հավելված​ներում ներկայացված ֆինանսական ցուցանիշները: Միաժամանակ հիմնավորման անհրաժեշտու​թյուն ունի Հաշվարկում ներկայացված օբյեկտների ընդհանուր մակերեսները: 
	Ընդունվել է մասնակի
	Ճշգրտվել են նախագծի հաշ​վարկի 4-րդ և 5-րդ կետերի հաշվարկները, համա​պա​տասխանաբար Նախագծի 2-րդ կետով հատկացվող գումարն ու հավելված​ներում ներկայացված ֆինանսական ցուցանիշները:
Փոքր և միջին ձեռնարկությունների ենթակառուցվածքների օբյեկտների ընդհանուր մակերեսները հաշվարկված են այնպես, որ վերջիններս չգերազանցեն ՀՀ կառավարության  2011 թվականի մարտի 3-ի N 257-Ն որոշմամբ սահմանված միջինից բարձր ռիսկայնության աստիճանը /կամ III կատեգորիան/.

Պահեստի 1500 քմ. չափը պայմանավորված է Համաշխարհային Բանկի «Գործարար միջավայրի» գնահատման ծրագրի կողմից դիտարկվող մոդելային պահեստի չափորոշիչներով (1300.6 քմ) և ՀՀ կառավարության 1999 թվականի մարտի 30-ի N193 որոշմամբ սահմանված շրջակա միջավայրի վրա ազդեցության փորձաքննության ենթակա նախատեսվող գործունեությունների սահմանային չափով («Քաղաքաշինության ոլորտում` շենքեր, կառույցներ, համալիրներ և այլն` 1500 քմ կառուցապատման մակերեսով»): Սահմանային չափը գերազանցող օբյեկտները ենթակա են բնապահպանական և համալիր քաղաքաշինական փորձաքննությունների  և դասվում են IV կատոգորիայի շինարարական օբյեկտներին: 

Սահմանային 1500 քմ մակերեսով պահեստի ճարտարապետական մասը կնախագծվի որոշակի մոդուլային համակարգի մեջ (օրինակ` 150 քմ, 250քմ, 300քմ, 500քմ և այլն մինչև 1500 քմ),  որը թույլ կտա կառուցել տարբեր չափի պահեստներ, միաժամանակ, նախագծում կներառվեն վերջիններիս համապատասխանող ինժեներական համակարգերի հաշվարկվերը: Նույնը վերաբերում է 1000 քմ մակերեսով ջերմատների և 500 քմ մակերեսով ցանկում ընդգրկված մնացած օբյեկտների նախագծերին: 

Միևնույն ժամանակ տեղեկացնում եմ, որ hիմնական նախագծային աշխատանքների արժեքն ըստ օբյեկտների բարդության կարգի հաշվարկվել է ՀՀ քաղաքաշինության նախարարի 2008 թվականի փետրվարի 15-ի N19-Ն հրամանով հաստատված քաղաքաշինական փաստաթղթերի (ծրագրային և ճարտարապետաշինարարական) մշակման աշխատանքների արժեքի հաշվարկման կարգին համապատասխան, վերցնելով Հավելված Բ-ում  (hիմնական նախագծային աշխատանքների արժեքը ըստ օբյեկտների բարդության կարգի) նշված նվազագույն մակերեսը (մինչև 500քմ), ջերմոցների համար նվազագույն չափն ընդունվել է 1000 քմ, քանի որ ավելի փոքր մակերեսի ջերմատուն (ջեռուցման համակարգով) կառուցելն անարդյունավետ է:

	
	3. ՀՀ կառավարության 07.03.2013 թվականի «Հայաստանի գործարար միջավայրի բարելավման  2013  թվականի  միջոցառումների  ծրագրին  հավանություն  տալու  մասին» N 240-Ա որոշման հավելվածի 4.1 կետով Հաճախ օգտագործվող ՓՄՁ ենթակառուցվածքի համար օրինակելի նախագծերի մշակում (պահեստներ, սննդի, մանրածախ առևտրի օբյեկտներ և այլն), հրատարակում և տեղադրում ՀՀ քաղաքաշինության նախարարության կայքում միջոցառման իրականացումը նախատեսվել է ֆինանսական միջոցների առկայության դեպքում: Ուստի նկատի ունենալով, որ ՀՀ 2013 թվականի պետական բյուջեով այդ նպատակով միջոցներ նախատեսված չեն, նպատակահարմար է նշված աշխատանքների ֆինանսավորման հարցը քննարկել ՀՀ 2013 թվականի պետական բյուջեով ՀՀ քաղաքաշինության նախարարության գծով նախատեսված հատկացումների շրջանակներում` ելնելով աշխատանքների իրականացման առաջնահերթությունից: 
	Չի ընդունվել 
	ՀՀ կառավարության 2013 թվականի մարտի 7-ի 240-Ա որոշմամբ հաստատված միջոցառումների ցանկի 4.1 կետի կատարման համար միջազգային կազմակերպություններից ֆինասնավորում ստանալու հնարավորությունները հստակեցնելու նպատակով ՀՀ քաղաքաշինության նախարարությունը 2013 թվականի հուլիսի 13-ի N01/11.1/4390-13, 2013 թվականի օգոստոսի 8-ի N 01/11.1/4921-13 և 2013 թվականի սեպտեմբերի 9-ի N01/11.1/5550-13 գրություններով դիմել է ՀՀ էկոնոմիկայի նախարարություն, սակայն մինչ օրս պատասխան չի ստացել:

	ՀՀ արդարա-դատության նա-խարարություն  2013-10-18 

թիվ 01/6166-13 գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:
  3. Նախագծում իրավական այլ ակտերի նորմերի անհարկի կրկնություններ առկա չեն:
  4. Իրավական ակտում համապատասխան լրացումներ և փոփոխություններ  կատարելու անհրաժեշտությունն առկա է: 

  5. Նախագծում անհրաժեշտ բոլոր հարցերը կարգավորված են:
  6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
  7. Օրենսդրական տեխնիկայի կանոնները պահպանված են: 

	
	

	ՀՀ ֆինանսների նախարարության 

 2013-11-07
թիվ 

1/4.1-5/16813-13 գրություն
	Օբյեկտների նախագծման արժեքների հաշ​վարկներում կիրառվող ընդհանուր մակերեսների վերաբերյալ Նախագծին կից ամփոփաթերթում ներկայացված հիմնավորումների համաձայն` ջերմոցների համար նվազագույն չափն ընդունվել է 1000 քմ, քանի որ ավելի փոքր մակերեսի ջերմատուն (ջեռուցման համակարգով) կառուցելն անարդյունավետ է: Այս կապակցությամբ հարկ է նշել, որ ՀՀ գյուղատնտեսության նախարարության կողմից շրջանառության մեջ է դրվել ՀՀ գյուղացիական տնտեսու​թյուններում ջերմոցային տնտե​սության խթանման հայեցակարգի նախագիծ, որի 2 նպատակներից 1-ինը մինչև 500 քմ ջերմատնային տնտեսությունների զարգացումն է: 

Բացի այդ, ներկայացված հիմնավորումների համաձայն` Սահմանային 1500 քմ մակերեսով պահեստի ճարտարապետական մասը կնախագծվի որոշակի մոդուլային համակարգի մեջ (օրինակ` 150 քմ, 250քմ, 300քմ, 500քմ և այլն մինչև 1500 քմ),  որը թույլ կտա կառուցել տարբեր չափի պահեստներ, միաժամանակ, նախագծում կներառվեն վերջիններիս համապատասխանող ինժեներական համակարգերի հաշվարկները: Նույնը վերաբերում է 1000 քմ մակերեսով ջերմատների և 500 քմ մակերեսով ցանկում ընդգրկված մնացած օբյեկտների նախագծերին: Սակայն հիմնավորումներում  ներկայացված չէ նշված մոտեցումը հակառակը կիրառելու անհնարինության վերաբերյալ, մասնավորապես. արդյո՞ք հնարավոր չէ ճարտարապետական մասը նախագծել փոքր մակերեսով, որը թույլ կտա կառուցել ավելի մեծ տարբեր չափի օբյեկտներ (մինչև սահմանային չափը)` միաժամանակ նախագծում ներառելով վերջիններիս համապատասխանող ինժեներական համակարգերի հաշվարկները, որի դեպքում օբյեկտների նախագծման համար անհրաժեշտ կլիներ ավելի քիչ գումար:


	
	Օբյեկտների նախագծման արժեքների հաշ​վարկներում կիրառվող ընդհանուր մակերեսների վերաբերյալ Նախագծին կից ամփոփաթերթում հիմնավորումները ներկայացված են:
Միաժամանակ հայտնում եմ, որ ՀՀ վարչապետի մոտ 2013 թվականի հոկտեմբերի 9-ին կայացած` Հայաստանի գործարար միջավայրի բարելավման միջոցառումների կատարման ընթացքի մասին խորհրդակցության N  23.12/[172555]-13 արձանագրության 9-րդ կետի 7-րդ ենթակետի ՀՀ ֆինանսների նախարարին հանձնարարվել է վերը նշված  միջոցառումների ծրագրի 4.1-ին կետով նախատեսված միջոցառման կատարումն ապահովելու նպատակով բավարարել ՀՀ քաղաքաշինության նախարարության կողմից ներկայացված հայտը:


	
	Ինչ վերաբերում է աշխատանքների ֆինանսավորման աղբյուրներին, ապա այս կապակցությամբ ՀՀ ֆինանսների նախարարության 30.09.2013թ-ի № 1/4.1-5/14408-13 գրությամբ ներկայացված դիրքորոշումը մնում է անփոփոխ, մասնավորապես.

ՀՀ կառավարության 07.03.2013 թվականի «Հայաստանի գործարար միջավայրի բարելավման  2013  թվականի  միջոցառումների  ծրագրին  հավանություն  տալու  մասին» N 240-Ա որոշման հավելվածի 4.1 կետով Հաճախ օգտագործվող ՓՄՁ ենթակառուցվածքի համար օրինակելի նախագծերի մշակում (պահեստներ, սննդի, մանրածախ առևտրի օբյեկտներ և այլն), հրատարակում և տեղադրում ՀՀ քաղաքաշինության նախարարության կայքում միջոցառման իրականացումը նախատեսվել է ֆինանսական միջոցների առկայության դեպքում: Ուստի նկատի ունենալով, որ ՀՀ 2013 թվականի պետական բյուջեով այդ նպատակով միջոցներ նախատեսված չեն, նպատակահարմար է նշված աշխատանքների ֆինանսավորման հարցը քննարկել ՀՀ 2013 թվականի պետական բյուջեով ՀՀ քաղաքաշինության նախարարության գծով նախատեսված հատկացումների շրջանակներում` ելնելով աշխատանքների իրականացման առաջնահերթությունից:


	Ընդունվել է
	Փոքր և միջին ձեռնարկությունների համար բազմակի օգտագործման օրինակելի նախագծերի մշակման և դրանց կատալոգի հրատարակման նպատակով գումարը նախատեսվում է ՀՀ 2013 թվականի պետական բյուջեով ՀՀ քաղաքաշինության նախարարության գծով նախատեսված հատկացումների շրջանակներում: Նախագծում կատարվել է համապատասխան փոփոխություն












